
Pemimpin 
Arab sifatkan 
sidang 
OIC penting 
PlJLAVMNkk &&. @&an, Kemun- 
cak Pertubuhan Persidangan Islam (010 di 
Putraiava bulan denan disifatkan oleh bebe- 
rapa pemimpin duma Arab sebagai penting 
bagi mencari penyelesaian terhadap isu-isu 
mendesak di Palestin dan Iraq. 

Kebanyakan pemimpin Asia Barat juga 
mahu sidang itu digunakan sebaik mungkin 
untuk mencari jalan menjana ekonomi ne- 
gara-negara Islam selain memanfaatkannya 
untuk kekuatan umat Islam. 

Menteri di Jabatan Perdana Menteri, 
Datuk Seri Dr. Rais Yatim berkata, ia 
adalah antara perkara yang dibangkitkan 
oleh Presiden Iran, Yemen dan Emiriyah 
Arab Bersatu ‘(UAE) yang dikunjunginya 
dalam lawatan kerja selama 10 hari baru- 
baru ini. 

Beliau yang diutuskan khas oleh kerajaan 
ke negara-negara berkenaan turut meneri- 
ma ucapan penghargaan daripada ketiga-ti- 
ga presiden tersebut terhadap kepimpinan 
dinamik dan sumbangan Perdana Menteri 
Datuk Seri Dr. Mahathir Mohamad kepada 
masyarakat antarabangsa khususnya dunia 
Islam. 

“Mereka menaruh harapan yang tinggi 
bahawa sidang kemuncak itu nanti akan 
berjaya mengungkai kekusutan terhadap 
isu-isu di Palestin dan Iraq ketika ini. 

“Pandangan pemimpin-pemimpin Asia 
Barat juga amat tinggi terhadap Malaysia 
terutama kepimpinan Dr. Mahathir yang 
diyakini dapat memainkan peranan penting 
dalam hubungan antara umat Islam seja- 
gat,” katanya ketika dihubungi hari ini. 

Rais ditanya mengenai maklum balas 
yang diterima daripada kunjungan beliau 
selaku Utusan Khas kerajaan bagi Sidang 
Kemuncak OIC ke-10 2003 ke tiga negara di 
Asia Barat baru-baru ini. Beliau berlepas ke 
Uzbekistan petang ini atas misi serupa. 

Sebanyak 57 negara anggota OIC dijang- 
ka menghadiri sidang kemuncak itu yang 
akan diadakan di Pusat Konvensyen Pu- 
trajaya (PCC) dari 14 hingga 16 Oktober ini. 

Dalam pada itu, Rais berkata, Dr. Maha- 
thir dijadual menyampaikan ucapan di 
School of Oriental &African Studies, London 
pada 22 September ini yang antaranya ber- 
kisar pandangan Malaysia mengenai isu-isu 
antarabangsa. 

